ՀԱՅՏԱՐԱՐՈՒԹՅՈՒՆ
ՀՐԱՎԵՐԻ ՊԱՐԶԱԲԱՆՄԱՆ ՄԱՍԻՆ
Հայտարարության սույն տեքստը հաստատված է գնահատող հանձնաժողովի
 2018 թվականի մայիսի 31-ի թիվ  2  որոշմամբ  հրապարակվում է 
“Գնումների մասին” ՀՀ օրենքի 29-րդ հոդվածի համաձայն
ԸՆԹԱՑԱԿԱՐԳԻ ԾԱԾԿԱԳԻՐԸ՝ ՀՔԾ-ԳՀԱՊՁԲ-18/16
         Ստորև ներկայացվում է ՀՀ  հատուկ քննչական ծառայության  կարիքների համար համակարգիչների ձեռքբերման նպատակով կազմակերպված  ՀՔԾ-ԳՀԱՊՁԲ-18/16 ծածկագրով հայտարարված գնման ընթացակարգի հրավերի վերաբերյալ ստացված հարցադրումները, դրանց վերաբերյալ պարզաբանումները։
    Հարցադրում 1։ 


Հրավերով սահմանված ձեռքբերվելիք ապրանքների տեխնիկական բնութագրերում առկա է "արտադրողի առնվազն երկու պաշտոնական սերվիս կենտրոնի առկայություն ՀՀ տարածքում" պահանջը: Նման պահանջին լավագույն դեպքում կարող են բավարարել HP, Dell, Lenovo ֆիրմաների արտադրության համակարգիչները: Հրավերով սահմանված է նաև մասնակցի կողմից նամակ-հավաստագրի` Պատվիրատուի անունով (արտադրողի կամ ՀՀ-ում պաշտոնական դրստրիբյուտորի կողմից), ներկայացման պահանջ, որը թույլ է կտա պաշտոնապես ներկրել բոլոր սարքավորումները Հայաստանի Հանրապետություն այս նախագծի համար: Նման պահանջներին բավարարող ընթացակարգի մասնակից պատվիրատուն կարող է ունենալ լավագույն դեպքում երեքը: Իսկ նշված պահանջների բացակայության դեպքում մասնակիցների քանակը էապես կարող են ավելանալ և հետևաբար կավելանա նաև ավելի ցածր գին ստանալու հավանականությունը: Պաշտոնական սերվիս կենտրոնների առկայությունը էական նշանակություն չունեն բրենդ համակարգիչների սպասարկման համար, քանի որ սպասարկման կենտրոնները որպես կանոն չեն ունենում բոլոր համակարգիչների բոլոր բաղադրամասերից և դրանց ներկրման համար կպահանջվի նույնքան ժամանակ, որքան որ դա կարող է արվել ոչ հավաստագրված ճանապարհով ներկրված համակարգիչների համար: Այսպիսով նշված պահանջները սահմանափակում են հանրապետության համակարգչային շուկայում ակտիվ գործունեություն ծավալած բազմաթիվ բարեխիղճ ընկերությունների ընթացակարգին :
  Հարցադրման ստացման ամսաթիվ։     30.05.2018թ
Պարզաբանում 1։ 


Արտադրող մի քանի ընկերությունների պաշտոնապես ներկայացվածությունը Հայաստանի Հանրապետությունում, այդ բրենդների և նրանցից յուրաքանչյուրի պաշտոնապես գրանցված և արտոնագրված մի քանի դիստրիբյուտորների առկայությունը ստեղծում է հավասար մրցակցային դաշտ շուկայում գործող բազմաթիվ այն ընկերությունների համար, ովքեր ցանկանում են մասնակցել հրապարակված մրցույթներին և նախագծերին:

           Արտադրողի կամ ՀՀ տարածքում արտոնագրված դիստրիբյուտորների նամակ-հավաստագրի պահանջը պատվիրատուին զերծ կպահի պետական միջոցներով անորակ, կասկածելի ծագման և արտադրության, օգտագործված, վերանորոգված սարքավորումներ ձեռք բերելու ռիսկերից,  հնարավորություն կընձեռնի պաշտոնական ճանապարհով գնված ապրանքների երաշխիքային և հետերաշխիքային սպասարկում և տեխնիկական աջակցում իրականացնել արտադրողների պաշտոնական սպասարկման կետերում, համապատասխան որակավորում ստացած մասնագետների կողմից: 

           Երկու պաշտոնապես գրանցված և արտոնագրված սպասարկման կենտրոնների առկայությունը հնարավորություն է տալիս պատվիրատուին, անհրաժեշտության դեպքում ստանալ այլընտրանքային հնարավորություն, երաշխիքային և հետերաշխիքային ժամանակահատվածում օգտվել մասնագիտացված կենտրոնների որակավորված մասնագետների ծառայություններից, և մեկի անգործության դեպքում, օգտվել մյուս սպասարկման կենտրոնի ծառայություններից, այդ կերպ բացառելով գնորդի որևէ  կախվածությունը մատակարարից:

  Սույն հայտարարության հետ կապված լրացուցիչ տեղեկություններ ստանալու համար կարող եք դիմել գնումների համակարգող՝ Գայանե Բաբայանին։
Հեռախոս՝  011900014։
Էլ. փոստ՝ `  g.babayan @ccc.am  
Պատվիրատու` ՀՀ հատուկ քննչական ծառայություն աշխատակազմ:
01.06.2018թ.

